
(Perso in stradda pe-a premûa)

Tutto pin de bratta e pûa

Domandandone affannôu,

Fêua de lê tutto sciattôu,

C’un-na tibba da fornâ

E un-na bocca da lavello....

E dov’æla a mæ Spozâ?

Pimpinetta?... son mi quello,

Sciâ se ferman!... l’ho trovâ!...



Sci scignore, o l’ëa o Spozôu

Togninetto, meschinetto,

Per espresso capitôu

A cavallo a un'azenetto

Pin de ciumme e de frexetti....



Presto a porta se gh’arvì,

Con do stento sciù o vegnì

(Per motivo di speggietti)

O tegniva o scemellan

A cavessa sempre in man,

Se a levâghea no me sbrigo,

O ghe fà montâ l’amigo...



E o l'ëa tanto invexendôu

Ch’o se m’ëa in scosu[sic] assettôu

Pertuzandome, o bibbin,

E cäsette co-i sperôin!



Primmo guagno che hò piggiôu,

Con restâ de ciù schissæ

Comme tanti pescisæ,

Ch’eimo sætte diventæ

E de posto mi cangiôu;

